
Alþingi ályktar að skora á ríkisstjórnina, að hún hlutist til um það, að tunnu-
verksmiðja ríkisins á Akureyri verði starfrækt svo, að um "verulegan árlegan
rekstur sé að ræða", eins og lofað var af stjórn tunnuverksmiðja ríkisins, þegar
hún keypti verksmiðjuna af Akureyrarkaupstað.

Greinargerð.

Haustið 1946 keypti stjórn tunnuverksmiðju ríkisins tunnuverksmiðju, sem Akur-
eyrarkaupstaður átti og hafði látið smíða í síldartunnur i allmörg ár. Hafði bærinn
einkum látið smíða tunnur yfir vetrarmánuðina, til þess með því að vinna á móti
því atvinnuleysi verkamanna, sem altítt er norðanlands á vetrum, þegar veður hamla
ýmiss konar útivinnu.

Akureyrarkaupstaður seldi tunnuverksmiðjuna vægu verði og lét jafnframt í té
ýmsar ívilnanir til þess að auðvelda rekstur hennar. Þannig lofaði bærinn að undan-
þiggja verksmiðjuna útsvarsgreiðslu um 10 ára skeið. Enn fremur að á sama tíma
skyldi bærinn ekki krefja vörugjald af að fluttu efni til verksmiðjunnar né af tunn-
um, sem fluttar yrðu frá verksmiðjunni. Þá var og veittur afsláttur á rafmagni til
rekstrar verksmiðjunnar og henni leigðar verðmætar lóðir fyrir lítið verð og veittur
forgangsréttur að bryggju, sem verksmiðjan stendur við, "eftir því sem rekstur
hennar útheimtir".

Allar þessar ívilnanir voru veittar af hálfu bæjarins í þeirri góðu trú, að verk-
smiðjan mundi verða rekin að staðaldri, þegar hún væri komin í eigu ríkisins -
enda lofaði stjórn tunnuverksmiðja ríkisins þvi, að þarna skyldi verða um "veru-
legan árlegan rekstur að ræða", eins og komizt er að orði í sjálfum kaupsamn-
ingnum.

Reynslan hefur hins vegar orðið sú, að rekstur tunnuverksrniðjunnar hefur
verið miklu minni og stopulli en ástæða var til að ætla samkv. gerðum samningi.
Er það mjög bagalegt fyrir þá verkamenn á Akureyri, sem skortir mjög vinnu yfir
vetrarmánuðina, en mundu fá þar á nokkra bót, ef verksmiðjan væri rekin eins og
vera ber. Einnig bitnar þetta að sjálfsögðu á bæjarfélaginu í heild.

Þáltill. þessi er því flutt til að ýta undir það, að staðið verði við gefin loforð
og skuldbindingar ríkisins í þessu efni.


